
 

 

 

Trúnaðarmál 
 
 

Samningur um uppsetningu og rekstur  
hleðslustöðva fyrir rafbíla 

 
 
Skaftárhreppur, kt.480690-2069, Klausturvegur 4, 880 Kirkjubæjarklaustri, í samningi 
þessum nefndir lóðarhafi og Orka náttúrunnar, kt. 471119-0830, Bæjarhálsi 1, 110 
Reykjavík, í samningi þessum nefnd ON, gera með sér eftirfarandi samning.  
 
 

1. gr. Efnisatriði samnings 

Samningur þessi lýsir réttindum og skyldum aðila við uppsetningu og rekstur hleðslustöðva 
fyrir rafbíla á lóð lóðarhafa á bílastæði við Íþróttamiðstöð/sundlaug Klausturvegi 4 sbr. 
meðfylgjandi viðauka I, sem er hluti af samningi þessum. 

 
 

2. gr. Framlag og skyldur ON 
ON sér um framkvæmd og setur upp Hverfahleðslu (AC).  ON sinnir viðhaldi og rekstri á 
þeim. ON kostar alla rafmagnsnotkun hleðslanna og selur þjónustuna áfram til 
endanotenda. Innheimt verður skv. verðskrá ON hverju sinni fyrir hleðslur.  
 
Orka náttúrunnar leggur til á samningstímanum: 

1. ON merktar hleðslustöðvar 
2. Uppsetningu á hleðslustöðvum 
3. Viðskiptakerfi – greiðslulausn 
4. Staðsetningu hleðslustöðva í ON hleðslu appinu 
5. Raforku, ON er skráð fyrir raforkumæli hleðslustöðva  
6. Rekstur, fjarskipti við búnað og viðhald á samningstíma 
7. Þjónustuvakt allan sólarhringinn 24/7/365 fyrir notendur 
8. Uppsetningu, rekstur og viðhald raflagna fyrir hleðslustöðvar á meðan samningur 

er í gildi. 
9. Heimtaug, jarðvinna, raflagnir, raflagnavinnu að hleðslustöðvum, götukassa auk 

undirstaðna fyrir hleðslustöðvar. 

3. gr. Framlag og skyldur lóðarhafa 
Aðilar eru sammála um að engar greiðslur gangi á milli samningsaðila. Lóðarhafi tekur frá 
bílastæði, í samræmi við það sem tiltekið er í 3.1 gr., sem eingöngu eru ætluð fyrir hleðslu 
rafbíla. Lóðarhafi skal tryggja greiða leið og umferðarrétt að og frá stæðunum, auk 
hefðbundins viðhalds og snjómoksturs. Uppsetning rafhleðslustöðva samkvæmt 
samnningi þessum útilokar ekki að öðrum aðilu geti verið veitt heimild til uppbyggingar 
hleðslustöðva á lóðinni. 
 
 
Lóðarhafi leggur til: 
1. Bílastæði, eitt venjuleg stæði við hverja hleðslustöð, sbr. mynd í viðauka I 
2. Möguleika á frekari stækkun kerfissins á samningstímanum sé það metið svo að 

að eftirspurnin sé til staðar. 
 
 

 
4. gr. Samningstími 

Lágmarksgildistími samnings er 8 ár 

Heimilt er að segja samningnum upp þegar hann hefur gilt í 8 ár hið minnsta og skal 
uppsagnarfrestur þá vera 6 mánuðir sem miðast við mánaðamót. Á uppsagnarfresti gildir 
samningur óbreyttur. Uppsögn skal vera skrifleg. 

Sé samningnum ekki sagt upp að 8 árum liðnum sbr. 2. mgr. gildir hann áfram óbreyttur 
þar til annar hvor samningsaðila nýtir sér heimild til uppsagnar skv. 2. mgr. þessarar 
greinar. Uppsagnarfrestur skal þá vera 6 mánuðir.  

Hleðslubúnaður og allir innviðir sem kostaðir eru af ON verður allan samningtímann í eigu 
og á forræði ON. ON mun fjarlægja hleðslubúnað á eigin kostnað að loknum gildistíma 
samnings að meðtöldum uppsagnarfresti. 

Við lok samnings ber lóðarhafa að endurgreiða ON kostnað vegna þeirra innviða sem ON 
hefur lagt til eða kostað á lóð lóðarhafa, þar með talið 100 metra strengur, aflrofar og 
vinna. 

Áætlaður kostnaður ON við uppsetninguna er: kr. 1.000.000, sem afskrifast um 5% á ári á 
samningstíma. 

Ef annar hvor samningsaðila leitar nauðasamninga, greiðslustöðvunar, er úrskurðaður 
gjaldþrota, eða er andlag árangurslauss fjárnáms, getur hinn án frekari fyrirvara sagt 
samningi upp. 

 
5. gr. Önnur ákvæði 

 
Samningsaðilum er óheimilt að framselja eða veðsetja rétt sinn samkvæmt samningi 
þessum nema með samþykki hins. Þó er aðilum heimilt að framselja rétt sinn og skyldur 
samkvæmt samningi þessum til aðila sem tilheyrir sömu samstæðu og viðkomandi 
samningsaðili. Komi til þess skal upplýsa gagnaðila þar um með skriflegum hætti.  

Framangreint tekur þó ekki til þess ef lóð lóðarhafa gengur kaupum og sölum á gildistíma 
samnings. Í slíkum tilvikum skal það tryggt að nýr kaupandi yfirtaki skyldur lóðarhafa 
gagnvart ON.  
 
Samningur þessi er gerður í tveimur samhljóða eintökum, eitt handa hvorum aðila. Rísi mál 
út af samningi þessum eru aðilar sammála um að reka það fyrir Héraðsdómi Reykjavíkur. 
 

 
 
 

Reykjavík 14. október, 2025. 
 
 
 
F.h. ON            F.h. Lóðarhafa 
 
 
__________________________     __________________________ 
Jóhann Ingi Magnússon        Einar Kristján Jónsson 

Viðauki I - Staðsetning bílastæða fyrir rafbílahleðslu: 
 
Íþróttamiðstöð / sundlaug 4 hleðslutengi  

 
 
 
 

 

 

 


